
Ed. 399. Nefndar&lit

um frumvarp til laga um breyting á lögum um aðra skipan á æðstu umboðs- 
stjórn Islands frá 3. okt. 1903.

Frumvarp það, er hér liggur lyrir og háttv. efri deild hefir falið osstil 
ihugunar, fer fram á, að eftirlaun ráðherra séu lækkuð að miklum mun trá 
þvi, sem þau eru eftir gildandi lögum.

Frumvarpið er komið hér i deildina frá háttv. neðri deild. Þegar það 
i fyrstu kom fram i þeirri deild nú á þinginu fóru ákvæði þess i aðra átt, en 
frumvarpið nú fer. Pá var ætlast til, að ráðherra hefði nokkru hærri eftir- 
laun, sem sé 1200 kr. i stað 1000 kr., en að eins fyrir jafn-laugan tima og 



hann hefði verið í embætti. Að þeim tima liðnum áttu eftirlaunin að verða 
engin. í sömu átt og þetta fór frumvarp það, er samþykt var i neðri deild á 
alþingi 1909 (Alþ.tíð. A. 1909, þingskj. 242, bls. 386). Þar voru eftirlaunin á- 
kveðin 2000 kr. á ári í jafn-mörg ár og ráðherrann hefði þjónað embætti, en 
siðan engin.

Við meðferð málsins í neðri deild hefir sú breyting verið gerð á stefnu 
frumvarpsins, að eftirlaunin skuli ekki hverfa eftir nokkurn tíma, heldur hald- 
ast æfi-langt. En jafnframt þessu hefir upphæðin verið lækkuð og þau sett 
1000 kr.

Nefnd sú, er hafði málið til meðferðar i neðri deild, tekur það rétti- 
lega fram i nefndaráliti sinu, þótt málið sé þar annars litt rakið, að ekki sé 
hægt að nema eftirlaunin burtu með öllu af þvi það samrýmist ekki stjómar- 
skránni. En að láta þau ná yfir takmarkað árabil, þó ekki æfilangt, verðum 
vér að álita að fari á snið við anda stjórnarskrárinnar og sé þvi heldur ekki 
gerlegt.

En þá kemur til álita, hvort ástæða sé til að færa eftirlaunin niður, 
eins og frumvarpið íer fram á, eða ekki.

Um þetta hefir nefndin ekki getað orðið sammála, þótt svo virtist að 
visu, sem nefndarmenn hefðu allir getað orðið sammála um að afnema ráð- 
herraeftirlaunin með öllu, ef um það hefði getað verið að ræða og viss skil- 
yrði jafnframt verið uppfylt, svo sem hækkun ráðherralaunanna frá þvi, 
sem nú er.

Meiri hluti nefndarinnar vill aðhyllast frumvarpið, en minni hlutinn 
er því mótfallinn.

Hinar helztu af ástæðum þeim, er meiri hlutinn telur mæla með frum- 
varpinu eru þessar:

1. Að telja má mjög líklegt, að séu eftirlaun ráðherra látin halda sér 
eins og þau eru nú, þá líði ekki á löngu áður en kostnaður sá, sem af þeim 
leiðir fyrir landssjóð, verði mjög mikill og landinu tilfinnanlegur; en þá ber 
lika nauðsyn til að draga úr þessu i tíma.

2. Að eftirlaun þau, sem frumvarpið gerir ráð fyrir, séu viðunandi, 
þótt laun ráðherra séu ekki hækkuð. Því verði sá maður ráðherra, sem áður 
var embættismaður, þá hefir hann rétt til þeirra eftirlauna, er því embætti 
fylgdu, og þvi geta eftirlaunin orðið mun hærri en 1000 kr. þegar embættið 
hefir verið vel launað. En hafi ráðherrann ekki verið embættismaður áður 
hann varð ráðherra, má telja liklegt, að hann geti að öllum jafnaði gengið að 
þeirri atvinnu aftur, er hann áður hafði, og sé því ekki þörf fyrir að fá há 
eftirlaun.

3. Að þjóðin hefir viða óskað þess á þingmálafundum aö ráðherra- 
eftirlaunin yrði afnumin. Og þó að alþingi beri að sjálfsögðu sú skylda 
að gæta þess, að láta ekki slikar óskir leiða sig til neins þess, er það álitur 
þjóðinni til verra, þá ber þinginu þó hins vegar að taka alt það tillit til slikra 
óska, sem það sér fært. Þvi er það, að sjálfsagt virðist að þingið lækki eftir- 
launin. Tæplega mun veiða sýnt fram á það með fullgildum rökum, að at 
því geti nokkur minsta hætta stafað. Niðurfærslan er spor í sömu átt og af- 
nám eftirlaunanna. Með niðurfærslunni er dregið úr byrði landssjóðs til ráð- 
herraeftirlauna i framtíðinni, en það telur meiri hluti nefndarinnar skyldu 
þingsins að gera, úr þvi það^ að svo stöddu, eigi getur létt henni af til fulls.



Af þessum og fleiri ástæðum, sem nánar verður gerð grein fyrir i fram- 
sögu málsins, leyfir meiri hluti nefndarinnar sér að leggja til við háttv. efri 
deild, að hún samþykki frumvarpið eins og það liggur fyrir.

Efri deild alþingis, 27. marz 1911.

J. Havsteen, 
formaður.

Jósef Björnsson, 
skrifari og framsögum.

Eg get ekki verið meðnefndarmönnum mínum samdóma um frumvarp 
þetta, og ræð háttv. deild til að fella það. Mun eg við umræður málsins gera 
grein fyrir ástæðum mínum.

Efri deild alþingis, 28. marz 1911.

Steingrimur Jónsson.


